
				У беларускага алігарха Мікалая Вараб’я могуць адабраць нафтапрадуктапровад ва Украіне. Сілавікі разбіраюцца, як стратэгічны аб’ект працягласцю ў 1,4 кіламетры апынуўся ў пры-ватных руках.

				Пакуль ідзе следства, на маёмасць накладзены арышт. Аб гэтым распавядае Арцём Дэхцярэнка, спікер Службы бяспекі Украіны:

				«Найвышэйшы антыкарупцыйны суд Украіны наклаў арышт на частку магістральнага нафтапрадук-таправоду «Самара – Заходні кірунак». Рашэнне прынялі на падставе доказаў, сабраных СБУ ў су-працы з іншымі праваахоўнымі органамі. Арыштаваная ўся маёмасць стратэгічнага аб’екту, улучна з інфраструктурай і збудаваннямі, якія размяшчаюцца ва Украіне. Гэтая маёмасць будзе перададзе-ная ад камерцыйнай структуры Нацагенцтву ў пытаннях выяўлення, вышуку і кіравання актывамі, атрыманымі ад карупцыйных і іншых злачынстваў. Службаю бяспекі Украіны і Нацыянальным анты-карупцыйным бюро праводзяцца мерапрыемствы для перадачы нафтапрадуктаправоду пад кан-троль дзяржаўнага акцыянернага таварыства «Укртранснафта».

				Нафтапрадуктапровад «Самара – Заходні кірунак» ідзе праз заходнюю Украіну і належыць кампаніі «Прыкарпатзахадтранс». Ён выкарыстоўваецца для пракачкі дызельнага паліва з Расеі і Беларусі ва Украіну і Еўропу. «Трубу» пабудавалі яшчэ за савецкім часам. 

				Пасля развалу саўка яна павінна была перайсці ва ўласнасць Украіны, але гэтага не адбылося. Доўгі час магістраль належала расейскай «Транснафце», а потым перайшла пад кантроль Віктара Медве-чука і Мікалая Вараб’я. Гэта пацвердзіў Сяргей Куюн, дырэктар кансалтынгавай групы «А-95»:

				«Гэта сапраўды такі шматпакутны аб’ект. Ён быў пабудаваны яшчэ ў часы Савецкага Саюзу. І, у адрозненне ад, напрыклад, Нафтаправода «Дружба», магістральных нафтаправодаў, якія перайшлі ва ўласнасць Украіны – вось гэты нафтапрадуктаправод застаўся ва ўласнасці расейскай «Транс-нафты». Гэты працэс цягнуўся з 1995 года, збіраліся нейкія рабочыя групы, былі судовыя працэсы, але да 2015 г. гэта труба ўсё роўна заставалася ва ўласнасці «Транснафты». І, па сутнасці, то ўжо адбыўся яго продаж кампаніі ІТР International Trading Partners з бенефіцыярам Анатолем Шэфе-рам. Я не сустракаў людзей, якія б ведалі яго. Але гаворка пачала звязваць гэта набыццё і пачатак актыўнай працы ў 2016 годзе гэтай магістралі з імем прарасейскага палітыка Віктара Медведчука. Гэта па сутнасці кіраўнік пра расейскага руху, права расейскай фракцыі парламента, лідар партыі «апазіцыйная платформа «За Жыццё», Кум Пуціна».

				Нацыяналізацыю нафтапрадуктапровада эксперты лічаць стратэгіяй уладаў па ціску на лабіста расейскіх інтарэсаў ва Украіне Віктара Медведчука. Нядаўна ва Украіне было спыненае вяшчанне трох тэлеканалаў, якія належаць яго паплечніку Тарасу Козаку. 

				Купля гэтых каналаў ажыццяўлялася ў тым ліку праз вараб’ёўскі «Абсалюбанк». Ад гэтага ж банку Медвядчук атрымаў ганарар у 2,3 млн грывен.

			

		

		
			[image: ]
		

	
		
			
				3

			

		

		
			[image: ]
		

		
			
				Аб сувязях Медведчука распавядае Сяргей Куюн, дырэктар кансалтынгавай групы «А-95»:

				«Няма, напрыклад, ні ў адной з кампаній, якія звязаны з працай і пастаўкамі дызельнага паліва з Расеі па трубе і без трубы, праз Раснафта – нідзе няма Медведчука. Але, напрыклад, часта ўспамінаю, што папярэднічала пакупкі Вераб’ём трубы – гэта некалькі візітаў Медведчука да Лукашэнкі. Ва Украіне таксама ў бізнес колах, у палітычных колах, разумеюць, што Мікалай Мікалаевіч такое ра-шэнне, напэўна, не прыняў бы без блаславення з боку прэзідэнта. У гэтым ёсць поўная такое раз-уменне, што такія праекты, завязаныя на палітыку і з інтарэсамі Расейскай Федэрацыі, усё ж такі не прыватная ініцыятыва».

				«Прыкарпатзахадтранс» назвала дзеянні ўкраінскіх уладаў спробай па незаконнаму захопу прад-прыемства.

				Уласнікі зазначылі, што не парушаюць законы і намераныя абараняць сваю маёмасць ад рэй-дарскага захопу пад лозунгам «справядлівай бальшавіцкай» нацыяналізацыі. «Прыкарпатзахад-транс» пракаментаваў сітуацыю: «Шарыкаўскі» намер адабраць уласнасць у «дрэнных» прыват-ных уладальнікаў і аддаць «добрым» дзяржаўным кіраўнікам відавочны. Лозунг 1917 «адабраць і падзяліць» зноў набірае папулярнасць.

				Паводле «Радыё Свабода», транспарціроўка нафтапрадуктаў па трубапровадзе спыненая з 15 люта-га. Але адсутнасць прапамповак праз «Прыкарпатзахадтранс» не павінна выклікаць дэстабілізацыі на ўкраінскім паліўным рынку, бо ён максімальна дыверсіфікаваны. 

				На гэты конт выказаўся Аляксандр Сірэнка, аналітык кампаніі UPECO: «У той жа час, калі не працуе гэты нафтапрадуктаправод, што ўжо было, і ва Украіне нічога не адбылося: ці не з цэнамі, у нас сельгас работнікі працягвалі працаваць у палях. Вядома ж, мы заўважылі яго адсутнасці, але мы паўтара года – з 2014-га – 2015 года пражылі і, уласна, ва Украіне нічога такога глабальнага на рынку не адбылося. Нават наадварот у нас адкрыліся новыя напрамкі. У нас па-іншаму пачалі глядзець на марскія пастаўкі. І ўласна на іх і робіцца стаўка цяпер».

				Пастаўкі дызельнага паліва – не адзіны бізнес Вараб’я ва Украіне. Ён пастаўляе нашым паўднёвым суседзям дарожны бітум. Паводле дадзеных «А-95», за мінулы год «Нафтабітумны завод» паставіў амаль 60 тысяч тон бітуму. У параўнанні з 2019 годам пастаўкі выраслі на 74%.

				Доля кампаніі ў агульным спажыванні склала каля 7%. Пра якасць беларускага бітуму распавядае Аляксандр Сірэнка, аналітык кампаніі UPECO: «Беларускі бітум добрай якасці. Нафтабітумны завод 

				мае магчымасць дадаваць эмульсіі, якія ёсць у вытворчай наменклатуры. Гэтыя эмульсіі павыша-юць якасць. Сказаць, што там нейкую дамінуючую ролю маюць – сказаць складана, таму што былі і іншыя аб’ёмы з іншых заводаў, з іншых напрамкаў. У тым ліку і наўпрост з Мазыра – з Мазырскага МПЗ».

				У Беларусі адзін з ключавых актываў Мікалая Вараб’я – буйны нафтатрэйдэр «Інтэрсервіс», што месціцца ў Наваполацку. Варабей стаў ягоным уладальнікам на пачатку 2000-ых. «Інтэрсервіс» падазравалі ў бязмытных закупах расейскіх нафтапрадуктаў і перапродажы іх у краіны Еўразвязу пад выглядам растваральнікаў ды разбаўляльнікаў. Гэтая схема на мільярды долараў на год доўжылася паўтара года – з пачатку 2011-га па сярэдзіну 2012-га. Расейскія ўлады перапынілі яе праз некалькі месяцаў пасля таго, як журналістскае расследаванне аб гэтай схеме абнародаваў беларускі партал Naviny.by і расейская «Новая Газета». 

				Таксама, паводле Naviny.by, беларускія рээкспарцёры прадавалі расейскія нафтапрадукты на за-хад паводле істотна заніжаных коштаў, пакідаючы істотную частку прыбыткаў ад гэтай схемы за мяжой. Гэта пацвердзіла Таццяна Манёнак, эканамічная аглядальніца, экспертка ў энергетычнай сферы: «Фактычна, гэта быў рээкспарт расейскіх нафтапрадуктаў. Удзельнічалі не толькі беларускія бізнесоўцы, але і расейскія, і казахстанскія – гэта такі быў бізнес, які, быццам бы, канешне, на грані нейкіх заканадаўчых парушэнняў».

				У 2012 годзе «Інтэрсервіс» набывае дзяржаўнае прадпрыемства «Вёска ЭмульБіт» за 4,5 млн долараў. Кампанія мяне назву на «Нафтабітумны завод». Зараз гэта вядучы вытворца бітумаў у Беларусі. Гэтая кампанія засвяцілася ў шэрых схемах з рээкспартам расейскіх нафтапрадуктаў ужо ў 2018-м годзе. 

				У адрозненне ад 2011-га і 2012-га гадоў, калі бензін і дызель рээкспартавалі з Беларусі пад вы-глядам хімічных прадуктаў, гэтым разам самі нафтапрадукты не хавалі, а проста выдавалі за вы-рабленыя ў Беларусі. Аб гэтым распавядае Таццяна Манёнак, эканамічная аглядальніца, экспертка ў энергетычнай сферы: «Расея аб гэтым ведала і потым, фактычна з 2018 году, ужо ў канцы, было прынята рашэнне ўстанавіць квоты на імпарт расейскіх нафтапрадуктаў, каб забараніць вось экс-парт субліміраваных нафтапрадуктаў».

				У мінулым годзе вараб’ёскі «Інтэрсервіс» стаў заснавальнікам «Новай нафтавай кампаніі». Павод-ле крыніцаў на рынку, кампаніі належыць 75% акцый. Астатнія 25% – Беларускай чыгунцы і Банку развіцця.

				«Новая нафтавая кампанія» стала эксклюзіўным пастаўшчыком нафтапрадуктаў з беларускіх заводаў. Раней гэтым займалася толькі дзяржаўная «Беларуская нафтавая кампанія». На гандлі нафтапрадуктамі Беларусь зарабіла 2,7 мільярды долараў у 2020 годзе, а ў 2019 годзе – 5,2 мільярды долараў. Гэта пацвердзіў Аляксандр Заяц, эканамічны аглядальнік:

				«Там была гісторыя, што «БНК» быў манапаліст. Там было шмат крытыкі ў іх адрас. І тут з’явілася ідэя: давайце паглядзім яшчэ адну кампанію, каб «БНК» паказала сваю эфектыўнасць. Прынамсі, я такую гісторыю чуў. І тут з’явілася прапанова стварыць «ННК», паглядзець хто з іх зможа лепш і больш эфектыўна прадаваць нафтапрадукты».

				«Новая нафтавая кампанія» выстаўляе на продаж мазут з Мозырскага НПЗ і наваполацкага «Нафта-на». Пастаўкі прапануюцца праз парты краін Балтыкі. У Рызе вараб’еўскі партнер Аляксей Чулец ва-лодае тэрміналам B.L.B. Baltijas Terminals. Чульцу таксама належыць эстонская фірма NT Marine, якая валодае двума судамі і прапануе паслугі па перавозцы нафтапрадуктаў морам. Аб гэтым распавя-дае Аляксандр Заяц, эканамічны аглядальнік: «Яны ж адгрузку бралі цёмных нафтапрадуктаў праз Латвію. Там у яго партнёр ёсць, эстонскі. І яны досыць добра гандлявалі яшчэ ў часы «Інтэрсэрвіса» з Латвіяй. Там у іх тэрмінал свой ёсць».

				Апрача актываў у нафтавай сферы Варабей валодае паляўнічай гаспадаркай «Чырвоны Бор», дрэваапрацоўчай кампаніяй «Інтэрфорэст», экспедзітарам «БелКазТранс» і ўжо згаданым «Абса-лютбанкам». 

				Ён таксама з’яўляецца суўласнікам кампаніі «Брэміна груп», якая будуе буйны лагістычны ком-плекс на мяжы з Расеяй. Пад гэты праект Лукашэнка стварыў у Аршанскім раёне падатковы афшор. Партнерамі Вараб’я па лагістычным бізнесе з’яўляюцца Аляксей Алексін і Аляксандр Зайцаў. Гэтая тройка зараз лічыцца самымі ўплывовымі бізнесоўцамі Беларусі. Аб іх нам распавядае Ігар Ільяш, журналіст-расследавальнік:

				«Сёння Варабей, разам з Зайцавым і Алексіным, гэта самыя ўплывовыя, самыя набліжаныя да Лукашэнкі алігархі. Яны за апошнія гады атрымліваюць прывелегіі, манаполіі ў розных галінах бізнесу. У прыватнасці, усе яны датычныя да такога мегапраэкта, як «Брэміна-груп». 

				У снежні 2020 года Мікалай Варабей патрапіў пад персанальныя санкцыі Еўразвязу з фармулёўкай за падтрымку рэжыму Лукашэнкі. У паперах ЕС ён ўзгадваецца як адзін з вядучых бізнесменаў з інтарэсамі ў нафтавай, банкаўскай і іншых сферах, а таксама як саўладальнік кампаніі «Брэміна груп», якая карыстаецца падатковымі ільготамі і іншай падтрымкай з боку беларускіх уладаў.

				Пра ўвядзенне санкцыі нам распавядае Вадзім Іосуб, старэйшы аналітык «Альпары Еўразія»:

				«Санкцыі, хутчэй за ўсё, нават не ствараюць новых рэпутацыйнага выдаткаў. Яны ўводзяцца ў адказ на ўжо існуючыя рэпутацыйныя выдаткі. У свеце ёсць прыклады, калі кампаніі з краін, якія санкцыі не ўводзілі асцерагаюцца працаваць з прадпрыемствамі супраць якіх увялі санкцыі трэція краіны».

				Пасля ўвядзення еўрапейскіх санкцый Мікалай Варабей перапісаў свой базавы актыў на мэнэджэраў. «Чырновы Бор» зараз належыць Ірыне Пакратавай, Вячаславу Атрахімовічу і Алесі Беражной». Гэта нам пацвердзіў Ігар Ільяш, журналіст-расследавальнік:

				«Ён перапісаў свой базавы актыў «Чырвоны бор», на які былі завязаны ўсе астатнія. То бок, на «Чыр-воны бор» былі запісаны кампані «Інтэрсэрвіс», буйны нафтатрэйдар, а на «Інтэрсэрвіс» запісаны і «Абсалют-банк», і «Новая нафтавая кампанія», і «Нафтабітумны завод». Фактычна, змяніўшы ўласнікаў адной кампаніі, ён змяніў уласнікаў усяго свайго бізнесу, асноўных актываў. Гэта зроблена для таго, каб выйсці з-пад заходніх санкцыяў».

				Панкратава жыве ў Наваполацку і была індывідуальным прадпрымальнікам. Атрахімовіч працуе галоўным бухгалтарам «Інтэрсервіса», а Алеся Беражная ўзначальвае гэтую кампанію.

				Да кастрычніка 2020 года Беражная была ўласніцай расейскай кампаніі «Рэсурс Танкер», якую ў 2015 годзе заснаваў вараб’ёўскі «Чырвоны Бор». «Рэсурс Танкер» валодае двума нафтаперапрацоўчымі заводамі ў Маскоўскай і Свярдоўская абласцях і займаецца продажам нафтапрадуктаў у ЗША, Кітай і Арабскія Эміраты. Зараз актыў належыць шэрагу іншых бізнесоўцаў, сярод якіх і Раўф Рафік Аглы Аліеў.

				Раўф Рафік Аглы Аліеў мае беларускі пашпарт. Ён кіраваў растоўскай кампаніяй, якая ўваходзіць у склад суднаходнага холдынгу Palmali. Холдынг належыць турэцкаму прадпрымальніку Мубарызу Мансімаву. Доўгі час ён уваходзіў у дзясятку самых буйных бізнесоўцаў і меў добрыя стасункі з уладамі, але пасля папаў у апалу за падтрымку апазіцыі. Зараз ягоны бізнес на мяжы банкруцтва. З холдынгам Palmali Мікалай Варабей звязаны таксама праз мальтыйскія кампаніі. 

				Пра гэта нам распавядае Ігар Ільяш, журналіст-расследавальнік: «Гэта вельмі загадкавыя дзве кампаніі, якія былі зарэгістраваны ў 12 і 14 годзе. У адной з іх ён з’яўляецца ўласнікам, нароўні з іншымі алігархамі – Зайцаў, і з Аллацін Айкач, які вельмі, вельмі ўплывовы чалавек у холдынгу Му-барызу Мансімаву. Мы не маем дакладнай інфармацыі чым займаліся вось гэтыя дзве мальтыйскія кампаніі – мы не знайшлі, не змаглі высветліць – але, сам характар і бізнес, спецыялізацыя бізнесу Варабья, і спецыялізацыя бізнесу Мубарыза Мансімава наводзіць на думку, што, хутчэй за ўсё, як раз гэтыя дзве кампаніі былі звязаныя з гандлем нафтай».

				Калі беларускія кампаніі Варабей перапісаў на сваіх мэнэджэраў толькі цяпер, то аўстрыйскія ак-тывы даўно належаць ягонай дачцэ Кацярыне. Яна скончыла прыватны амерыканскі ўніверсітэт у Вене і выйшла замуж за Яўгена Смушковіча – грамадзяніна Расеі, мэнэджэра швейцарскага банку Julius Baer.

				У Аўстрыі Кацярына Смушковіч валодае кампаніямі Power Chemical Trading Gmbh і Devana Services GmbH. 

				Першая займаецца гандлем нафтапрадуктамі. Другая прыцягвае еўрапейскіх турыстаў у «Чырвоны Бор». 

				Інфармацыю пацвердзіў Ігар Ільяш, журналіст-расследавальнік: «Асноўны актыў, які запісаны на ягоную дачку Кацярыну, гэта «Power Chemical Trading» – кампанія, якая займаецца гандлем нафтай, яна зарэгістравана ў Вене. Вядома, што спачатку ўласнікам быў сам Варабей. Яшчэ некалькі гадоў таму ён перапісаў гэты актыў на Кацярыну – дачку. Чаму ён гэта зрабіў – гэта было зроблена не ў сувязі з санкцыямі, тады яшчэ не было ніякіх санкцыяў – невядома. Але, хутчэй за ўсё, яна такая фігура намінальная ў гэтым бізнесе. Калі вывучаць яе публічную інфармацыю, яе старонкі ў сацсет-ках, то гэты чалавек, які, пераважна, вядзе такое свецкае жыццё. Не падобна на тое, каб яна займа-лася ўвесь час бізнесам сур’ёзным».

			

		

	
		
			
				10

			

		

		
			
				Па тым жа венскім адрасе, дзе знаходзіцца офіс Power Chemical Trading, зарэгістраваная кампанія Eolinus Beteiligungsverwaltung. Менавіта яна, як паказала расследаванне парталу TUT.by, замаўляла бізнэс-джэт, якім у сакавіку мінулага году быццам бы карыстаўся Віктар Лукашэнка. 

				Але фармальна аўстрыйская фірма належыць Аляксею Лесенкову, які ўзначальвае даччыную кампанію NT Marine ў Расеі.

				Гэту інфармацыю нам пракаментаваў Ігар Ільяш, журналіст-расследавальнік: «Той факт, што яны зарэгістраваны па адным адрасе, гэта звычайная схема, калі актывы знаходзяцца ў руках аднаго і таго ж чалавека. Такое відавочнае сведчанне. Чым займаецца кампанія? Яна вядома ў публічнай прасторы толькі адным – тым, што яна была замоўнікам бізнес-джэта, які засвяціўся ў 2019 годзе. На якім лётаў Лукашэнка, і яго сын Віктар. У тым ліку, яны лёталі ў ААЭ, то бок, відавочна, што гэта актыў таксама звязаны з алігархамі, набліжанымі да Лукашэнкі».

				Еўрапейскія санкцыі могуць негатыўна паўплываць на бізнес Мікалая Вараб’я. І ён ужо церпіць ад іх. У снежні мінулага году Нацыянальны банк Украіны адмовіў Вараб’ю ў куплі «БТА Банка». 

				Як зазначыў фінансавы рэгулятар, у адпаведнасці з патрабаваннямі нарматыўных актаў прымянен-ня санкцый да чалавека з’яўляецца падставай для страты яго бездакорнай дзелавой рэпутацыі на працягу тэрміну дзеяння санкцый і праз тры гады пасля іх адмены.

				Сваё меркаванне на гэты конт выказаў Сяргей Куюн, дырэктар кансалтынгавай групы «А-95»: «Ця-пер, у сувязі з новымі абставінамі, маецца на ўвазе, санкцыі Еўразвязу, шчыра кажучы, я з цяжкасцю ўяўляю, як зараз кампанія звязанае з ёй будзе займацца экспартам усёй беларускай прадукцыі. Гэта вялікія аб’ёмы і гэта адразу стварае велізарныя рызыкі. У любы момант экспарт можа спыніцца. Намінальна ён пакінуў шэрагі акцыянераў гэтых кампаній, але ўсё роўна многія банкі еўрапейскія з недаверам ставіцца да гэтай ракіроўкі. Падазраючы, што гэтыя ўгоды не вельмі чыстыя, што яны фармальныя».

				Мікалай Варабей – бадай адзіны прыватны пастаўшчык нафтапрадуктаў у Беларусі. Паводле расследаванняў шэрагу СМІ, мае блізкія дзелавыя стасункі з сям’ёй Аляксандра Лукашэнкі. Пры гэтым ён спрабуе пазбегнуць санкцыяў Еўразвязу, пераафармляючы свае актывы на ўласных супрацоўнікаў. Між тым, ані яго дачка, ані фірмы, зарэгістраваныя на яе ў Аўстрыі, пад абмежаванні Брусэлю пакуль не патрапілі.

Makynb in3e cnefcTea, Ha Maémaclib HakNaA3eHbl apbiWT. A6 raTbim pacnasagae Apuém [1sxuapsHKa,
cnikep Cny»6bl 6AcneKi YKpaiHbl:

«HalBbILWSMLIbI aHTbIKAPYMLbIFHbI YA, YKPaiHbl HAaKNaY apbilT Ha YacTKy MaricTpanbHara HadTanpaayk-
Tanpasogy «Camapa — 3axofHi KipyHak». PaluaHHe NpbiHANI Ha nascTase foKasay, cabpaHbix CBY y cy-
npaubl 3 iHWbIMi NPaBaaxoyHbIMi opraHami. ApbllTaBaHas yca Maémacub CTpaTariyHara ab’ekTy, ynyuHa
3 iHdpacTpyKTypait i 36yaaBaHHAMI, AKiA pasmAwYaouLa Ba YKpaiHe. [Tas maémacub 6yg3e nepagasse-
HaA aj, KamepLiplitHail CTPYKTYpbl HaLareHLTBY Y NbITaHHAX BbIAYAEHHA, BbILYKY | KipaBaHHA aKTbiBaMmi,
aTpbIMaHbIMi aZ KapynubIMHbIX | iHWbIX 371a4bIHCTBaY. Chyskbato 6AcneKi YKpaiHb! i HaublaHaNbHbIM aHTbl-
KapynuplitHbIM 6lopo NpaBoZ3ALLA MepanpbleMcTBbl A1A Nepajaybl HadTanpaZyKTanpasoay naj, KaH-
TPONb [i3ApXKayHara akublAHEpHara TaBapbIcTBa «YKpTpaHcHadTa».

Hadranpaaykranposag, «Camapa — 3axofiHi KipyHaK» i3e npas 3aXo/HI0k0 YKPaiHY i HaNexblLb KamnaHii
«MpblkapnaTaaxagTpaHcy. EH BbIkapbicTOYBaeLua A npakadki Abl3enbHara naniea 3 Pacei i benapyci sa
VYKpaiHy i Eypony. «Tpyby» nabynasani awys 3a caBewLkim 4acam.

